Հայաստանի ազգային պոլիտեխնիկական համալսարանում (ՀԱՊՀ) «Հայաստանի բարձրագույն կրթության նորարարությունների մրցակցային հիմնադրամի» շրջանակներում իրականացվող «Տեխնոլոգիական ինովացիոն հարթակ» դրամաշնորհային ծրագրով նախատեսված Ինովացիոն հարթակի հայեցակարգի մշակման նպատակով խորհրդատուների ընտրության մասին
Հայաստանի ազգային պոլիտեխնիկական համալսարանը (ՀԱՊՀ) «Հայաստանի բարձրագույն կրթության նորարարությունների մրցակցային հիմնադրամի» շրջանակներում իրականացվող «Տեխնոլոգիական ինովացիոն հարթակ» դրամաշնորհային ծրագրով նախատեսված Ինովացիոն հարթակի հայեցակարգի մշակման նպատակով հայտարարում է 5 խորհրդատուների ընտրության մրցույթ հետևյալ ուղղություններով. 

1. Ինովացիոն հարթակի հայեցակարգի մշակման նպատակով համալսարանում էներգետիկայի, էլեկտրատեխնիկայի, բնապահպանության և հարակից ոլորտների գիտական և նորարարական հետազոտությունների գերակա ուղղությունների բացահայտում, դրանց զարգացման հեռանկարների և ուղիների նախանշում։ 
2. Ինովացիոն հարթակի հայեցակարգի մշակման նպատակով համալսարանում մեխանիկա-մեքենագիտության, մեքենաշինության, տրանսպորտի, ընդերքաբանության, քիմիական տեխնոլոգիաների և հարակից ոլորտների գիտական և նորարարական հետազոտությունների գերակա ուղղությունների բացահայտում, դրանց զարգացման հեռանկարների և ուղիների նախանշում։ 
3. Ինովացիոն հարթակի հայեցակարգի մշակման նպատակով համալսարանում տեղեկատվական տեխնոլոգիաների, էլեկտրոնիկայի, կապի, ռադիոտեխնիկայի և հարակից ոլորտների գիտական և նորարարական հետազոտությունների գերակա ուղղությունների բացահայտում, դրանց զարգացման հեռանկարների և ուղիների նախանշում։ 
4. Ինովացիոն հարթակի հայեցակարգի մշակման նպատակով հետազոտական և նորարարական աշխատանքների արդյունքների ապրանքայնացման, առևտրայնացման, ներդրման,  տեխնոլոգիաների փոխանցման և մեկնարկային ընկերությունների ու խմբերի ձևավորման մեխանիզմների վերլուծություն և նախանշում։ Հանդիպումներ, քննարկումներ ոլորտների գծով խորհրդատուների հետ։ 
5. Ինովացիոն հարթակի հայեցակարգի, կառուցվածքի և մարտավարության ամփոփիչ փաստաթղթի մշակում։ Հանդիպումներ, քննարկումներ ոլորտների գծով խորհրդատուների հետ։ 

Խորհրդատուների աշխատանքը պետք է իրականացվի հուլիս-դեկտեմբեր ժամանակահատվածում: 
Խորհրդատուի թեկնածուներին ներկայացվող նվազագույն որակավորման պահանջներն ու  գնահատման չափանիշներն են․

	Չափանիշը
	Առավելագույն միավորը

	Որակավորում 
· Բարձրագույն տեխնիկական կամ բնագիտա-կան կրթություն, 
· Համապատասխան ոլորտում գիտական աստիճանը և կոչումը կդիտվեն որպես առավելություն,
· Հայերենի լավ իմացություն, 
· օտար լեզվի իմացություն, 
· համակարգչային հմտություններ

	Ընդհանուր փորձառություն և կոմպետենցիաներ
·  Առնվազն երեք տարվա աշխատանքային փորձ համապատասխան ոլորտում
·  Ցանկալի է ինովացիոն զարգացման ժամանակակից (միջազգային) միտումների վերաբերյալ համապատասխան գիտելիքների առկայություն հաստատված վկայագրերով կամ փաստաթղթերով 

	Հատուկ փորձառություն
· Գիտամանկավարժական հետազոտությունների իրականացման փորձ կամ գիտատեխնոլոգիական, նորարարական նախագծերին մասնակցություն
· Գիտական հոդվածների, աշխատությունների և գյուտերի առկայությունը համապատասխան ոլորտում կդիտվեն որպես առավելություն
	40

	      Ընդամենը			

Մրցույթին մասնակցելու համար թեկնածուները ներկայացնում են դիմում, որտեղ նշվում է սույն հայտարարությունում նշված ուղղություններից մեկը, ինչպես նաև ինքնակենսագրական տվյալները (CV), որոնք պետք է պարունակեն դիմողի վերաբերյալ հետևյալ տեղեկությունները` անունը, ազգանունը, ծննդյան թիվը, կրթությունը, մասնագիտությունը, մանրամասն աշխատանքային փորձը, իրականացրած նախագծերն ու խորհրդատվական գործունեությունը, գիտական աշխատությունների և գյուտերի արտոնագրերի ցուցակը (առկայության դեպքում), անհրաժեշտության դեպքում` նաև դիպլոմները, հավաստագրերը և այլ փաստաթղթեր:
Համապատասխան փորձ ունեցող մասնագետները կարող են դիմել Հայաստանի ազգային պոլիտեխնիկական համալսարան, ք. Երևան, Տերյան փող. 105 հասցեով (17-րդ մասնաշենք, 17310 սենյակ) մինչև 2016թ. հունիսի 9-ը, ժամը 17:00-ը (էլ. փոստ` tatevik.ha@seua.am):

